Kapitulli 4
Si i shohim gjërat
Ora 1 dhe 2
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Si i shohin gjërat sytë tanë?
Tema mësimore 2: Si formohen hijet?
	Situata e të nxënit: Drita ndriçon objektet

	Rezultatet e të nxënit sipas temës:

· Identifikon burimet e ndryshme të dritës.

· Emërton burimet natyrore të dritës.
· Emërton burimet artificiale të dritës.
· Shpjegon se Dielli është burimi kryesor i dritës.

· Bën dallimin ndërmjet burimeve natyrore dhe artificiale të dritës.

· Argumenton se sipërfaqet e ndriçuara nuk janë burime drite.

· Shpjegon se ne shohim trupat, pasi drita nga burimi vjen në syrin tonë.

· Tregon se errësira është mungesa e dritës.

· Shpjegon se drita përhapet në vijë të drejtë, por mund të ndryshojë drejtimin e saj.

· Zbulon se madhësia e hijes varet nga pozicioni i trupit.

· Shpjegon se:

a. trupat e patejdukshëm nuk e lejojnë dritën të depërtojë.
b. trupat gjysëm të tejdukshëm e lejojnë dritën të depërtojë pjesërisht.
c. trupat e tejdukshëm e lejojnë dritën të depërtojë plotësisht.
· Tregon se drita pasi pasqyrohet bie në syrin tonë dhe ne shohim trupat.
· Krahason sipërfaqet që pasqyrojnë dritën.

· Shpjegon se sipërfaqet e ndritshme dhe të sheshta pasqyrojnë dritën.

· Demostron me anë të eksperimentit pasqyrimin e dritës.

· Tregon rrugën që përshkon rrezja rënëse nga burimi deri te syri ynë.

· Tregon se drita e bardhë përbëhet nga të gjitha ngjyrat e ylberit.
	Fjalë kyçe: artificial, burim drite, pasqyroj, i tejdukshëm, gjysëm 
i tejdukshëm, 
i patejdukshëm


	Burimet e mjete: Ndriçues dore të vegjël, objekte të përzgjedhura, stoli metalike me shkëlqim, gotë, karton ose letër e errët, materiale veshjesh, kuti plastike DVD-je, qese plastike, gyp gome
	Lidhja me fushat e tjera: Gjuhët (Gjuhë Shqipe), Art

	Metodologjia dhe veprimtaritë e nxënësve:

Bisedë: Në klasë krijohet mjedis me pak dritë. Ndizet dhe fiket ndriçuesi. Drejtohet pyetja: Sa kohë iu desh dritës ta mbushte dhomën me dritë? Ftohen nxënësit të shohin rrezet e dritës. A mund të vini re se si përhapen rezet e dritës? Vendoset një nxënës nga ana tjetër e derës. A e shohim tani? 

Si e kuptojmë se drita udhëton kaq shpejt? A është e mundur të vrapojmë kaq shpejt sa drita? Si mund të tregoni që drita nuk përhapet anash pas kthesës?

Paraqitet para nxënësve tematika që do të trajtohet dhe rezultatet e pritshme. Njihen nxënësit me fjalët kyçe të fq.89 të librit duke plotësuar edhe “Tabelën e fjalëve” me to.

Paraqitet “fakti interesant” dhe informacioni që jepet në lidhje me Diellin si burim i dritës. Gjithashtu nxënësit njihen me faktin se drita e diellit është e bardhë dhe përmban të gjitha ngjyrat e ylberit.

Drejtohen pyetjet: Kush ka parë ylber në jetën reale? A mund të na tregojë dikush një histori që përfshin ylberin? 
A keni menduar ndonjëherë se çfarë është ylberi? Ku tjetër e keni parë dritën të ndarë në ngjyra të ndryshme?

Cilat janë dy gjërat që dimë në lidhje me dritën? Drita udhëton në vijë të drejtë dhe me shpejtësi të madhe. Duke studiuar figurën dhe shigjetat në të, sqarohet se drita del nga burimi i dritës, përhapet drejtë dhe përplaset me objektet për tu kthyer në syrin tonë; atëherë ne shohim objektin. Nëse nuk ka burim drite, pra nëse objekti nuk është i ndriçuar, ne nuk e shohim dot. Në libër nxënësit listojnë tre burime drite. Theksohet se burimet e dritës si p.sh ndriçuesi janë burime artificiale drite. 

Hetim: Drita ndriçon objektet. Qëllimi i këtij hetimi është të shqyrtojë se si disa objekte e pasqyrojnë dritën, ndërsa disa të tjerë nuk e bëjnë këtë. Për të kryer hetimin nxënësit orientohen me fletoren e punës fq52. Organizohen nxënësit në grupe. Ndriço me ndriçues dore një objekt me shkëlqim. Nxënësit diskutojnë çfarë mund të shohin. Ata duhet të vëzhgojnë se drita pasqyrohet nga sipërfaqja. Ndriço me ndriçuesin e dorës një objekt që nuk e pasqyron dritën shumë mirë. E zeza është ideale. Pyeten nxënësit nëse vërejnë ndonjë dallim ndërmjet këtij objekti dhe të parit. Theksohen fjalët “me shkëlqim”, “pa shkëlqim”, “pasqyrues i mirë” dhe “pasqyrues i dobët”. U kërkohet nxënësve të ndriçojnë me ndriçuesin e dorës drejt një objekti dhe të vendosin nëse materiali është me shkëlqim apo pa shkëlqim. Për të nxitur përdorimin e gjuhës shkencore, pyet cilët materiale janë pasqyrues të mirë dhe cilat janë pasqyrues të dobët. U jepet kohë grupeve të nxënësve të kryejnë vëzhgimet, të plotësojnë tabelat dhe të dalin në përfundime.

Përfundime: Përfaqësuesit e grupeve tregojnë se si e kryen hetimin, parashikimet, rezultatet lidhur me materialet më të ndritshme dhe a pasqyronte dritën ndonjëri prej materialeve? Çfarë lloj materiali është ai?

Së bashku theksohet se duhet të ketë një burim drite që ne t’i shohim objektet.
Lexohet informacioni mbi hënën; nxënësit japin mendime se si sondat zbuluan se Hëna nuk është burim drite. 
Orientohen nxënësit lidhur me faktin se në anën e pa ndriçuar nga dielli Hëna ka errësirë. Pra hëna ndriçohet, ajo nuk është burim drite, ajo e pasqyron dritën e diellit. Po kështu ndodh dhe me objektet që shohim dhe që nuk janë burime drite.

Reflektim: Punohet nga nxënësit rubrika e fundit e fq.91 të librit. Pas përfundimet ushtrimet e kësaj rubrike diskutohen me të gjithë.

Harta e mendimit: Nxënësit në fletore do të ndërtojnë “Hartën e mendimit” në lidhje me çdo gjë për hijet që u vjen në mend. Më pas ndërtohet në dërrasë një hartë mendimi ku shkruhen mendimet e nxënësve dhe klasifikohen ato. Nëse nuk del gjatë mendimeve të nxënësve drejtohet pyetja: Si formohen hijet? Orientohen nxënësit për përgjigjen se hijet formohen kur drita nuk e përshkon/bllokohet nga një objekt.
Leksion i përparuar: Rikujtohet me nxënësit se objektet që e lejojnë dritën të kalojë përmes tyre janë të tejdukshme. Objektet që lejojnë të kalojë një pjesë të dritës përmes tyre janë gjysëm të tejdukshme. Objektet që e pengojnë dritën plotësisht janë të patejdukshëm. 

Hetim: Objektet dhe hijet. Qëllimi i këtij hetimi është që nxënësit të hulumtojnë se si krijojnë hije disa objekte. Drejtohen pyetjet: Çfarë pajisjesh do t’u duhen për hetimin? Çfarë do të përdorni si burim drite? Si do ta kuptoni se cila është hije e mirë dhe cila nuk është? U kërkohet nxënësve të shohin rreth dhomës. U kujtohet se materialet e patejdukshme nuk do ta lejojnë dritën të kalojë. Tregohet dritarja dhe drejtohet pyetja nëse xhami është i patejdukshëm apo i tejdukshëm. Grupet e nxënësve do të lëvizin nëpër klasë me ndriçues dore dhe do të identifikojnë pesë objekte të patejdukshme. Nxiten nxënësit  të parashikojnë nëse objekti do të formojë hije apo jo. Nxënësit pastaj provojnë secilin objekt duke u përpjekur të krijojnë hije në mur. Çfarë ndodh nëse e afron burimin e dritës më pranë objektit? Si ndryshon hija?
Përfundime: Në libër nxënësit do të shkruajnë mbi zbulimin që bënë në lidhje me formimin e hijeve dhe ndryshimin e madhësisë së saj. Ftohen nxënësit t’i japin përgjigje pyetjeve: Sa të besueshme janë rezultatet e tua? Çfarë lloj hijeje bën një material gjysëm i tejdukshëm? Çfarë lloj hijeje bën një material i tejdukshëm?
Reflektim: Punohet nga nxënësit rubrika me pohime të vërteta ose të gabuara në fq.93 të librit. Pas përfundimit të kësaj rubrike diskutohet me të gjithë klasën.

	Vlerësimi: Nxënësit do të vlerësohen për mendimet e dhëna gjatë diskutimeve si dhe për punën e kryer gjaët hetimeve të zhvilluara. Vlerësim individual për rubrikat e plotësuara nga vetë nxënësit.

	Detyra: Punimi i fq.53-55 të fletores së punës 
	Refleksion: Si do të ishte një botë pa asqyrim? Më çfarë problemesh do të përballeshim, nëse drita nuk do të pasqyrohej nga disa objekte?

	· Shënim: Në varësi të kohës mund të punohet në klasë veprimtaria e fq 54 të fletores së punës. 
· Ndërtohet në klasë “Tabela e fjalëve” ku të përfshihet fjalori apo gjuha e përdorur që lidhet me tematikën.


Ora 3 dhe 4
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Udhëtimi i dritës
Tema mësimore 2: Udhëtimi i dritës
	Situata e të nxënit: Pasqyrimi

	Rezultatet e të nxënit sipas temës:
· Argumenton se sipërfaqet e ndriçuara nuk janë burime drite.

· Shpjegon se ne shohim trupat, pasi drita nga burimi vjen në syrin tonë.

· Shpjegon se:

a. trupat e patejdukshëm nuk e lejojnë dritën të depërtojë.

b. trupat gjysëm të tejdukshëm e lejojnë dritën të depërtojë pjesërisht,

c. trupat e tejdukshëm e lejojnë dritën të depërtojë plotësisht,

· Tregon se drita pasi pasqyrohet bie në syrin tonë dhe ne shohim trupat.
· Tregon se pasqyrat kanë sipërfaqe të ndritshme.

· Shpjegon përdorimet e ndryshme të pasqyrave.

· Shpjegon se pasqyrat përdoren për të parë trupat: para/prapa/përreth/sipër nesh.

· Krahason sipërfaqet që pasqyrojnë dritën.

· Shpjegon se sipërfaqet e ndritshme dhe të sheshta pasqyrojnë dritën.

· Demostron me anë të eksperimentit pasqyrimin e dritës.

· Tregon rrugën që përshkon rrezja rënëse nga burimi deri te syri ynë.
	Fjalë kyçe: pasqyroj, shëmbëllim, tufë rezesh, reze drite



	Burimet e mjete: pasqyra, periskop, lapsa me ngjyra 
	Lidhja me fushat e tjera: Gjuhët (Gjuhë Shqipe), Arte, Matematikë, 

	Metodologjia dhe veprimtaritë e nxënësve:

Bisedë: Demonstrohen para nxënësve lloje të ndryshme pasqyrash. Drejtohen pyetjet: Kur keni përdorur së fundmi pasqyrë? Për çfarë? Duke parë në figurat e fq 94 të librit tregoni llojet e pasqyrave dhe përse përdoren ato. 

Kujtohet së bashku se drita pasqyrohet nga sipërfaqet më të mira se të tjerat p.sh. nga sipërfaqet me shkëlqim e të lëmuara. Njihen nxënësit me “Faktin interesant”. Sqarohen nxënësit se ky fakt do të shërbejë si hipotezë/thënie, e cila do të vërtetohet ose jo pas diskutimit të rubrikave në vazhdim.

Hetim lojë: Pamja e shëmbëllimit. Qëllimi i këtij hetimi është për të parë se pamja e shëmbëllimit është e ndryshme nga pamja e vërtetë. Secili nxënës do të veprojë individualisht me pasqyrën dhe mjetet e tjera të tij. 
Veprimtari e drejtuar: u kërkohet nxënësve të vendosin një objekt përpara pasqyrës. Tregojnë çfarë shohin. Tërhiqet vëmendja e nxënësve duke sqaruar se pamja është pikërisht si e vërteta, por ka një ndryshim të madh. Ftohen të vendosin një pikë në anën e majtë të objektit dhe të shohin në pasqyrë. Ata do të kuptojnë se pamja është e kundërt. 

Në yllin e paraqitur në figurën e librit nxënësit do të ngjyrosin ndërmjet dy vijave kufizuese. Pas ngjyrosjes ftohen nxënësit të shohin në pasqyrë yllin A. Më pas nxënësit do të vendosin pasqyrën përpara yllit B. Do të mundohen të ngjyrosin midis vijave kufizuese vetëm duke parë në pasqyrë yllin B. Nxënësit i përgjigjen pyetjeve: A ishte më e lehtë të ngjyrosje yllin A apo yllin B? Pse? Pasi nxënësit tregojnë del në pah vështirësia në orientimin e drejtimit gjatë ngjyrosjes (kur ti mendon se dora jote po lëviz majtas ajo lëviz djathtas)
Diskutim: I rikthehemi “Faktit interesant” dhe ftohen nxënësit të japin mendimet mbi vërtetësinë e tij.

Ftohen nxënësit të japin mendime për pyetjet: Pse pasqyrat përdoren brënda dhe jashtë ndërtesave? Cilat janë sipërfaqet pasqyruese të ndërtesave? Pse sipërfaqet pasqyruese mund të shkaktojnë probleme? Gjatë diskutimit të pyetjeve nxënësit nxiten të tregojnë se pasqyrat përdoren në ndërtesa për zbukurim, për të dhënë më shumë dritë dhe për të krijuar një pamje të ndritshme dhe të gëzueshme, për të bërë që disa pjesë të një dhome të duken më të mëdha. Gjithashtu pasqyrat përdoren për tu parë, në mënyrë që njerëzit të mund të kontrollojnë pamjen e tyre.Sipërfaqet metalike dhe të qelqta janë pasqyruese. Sipërfaqet pasqyruese mund të jenë një problem nëse pasqyrojnë dritat e ndritshme në sytë tanë dhe na verbojnë.
Veprimtari: Ftohen nxënësit në dyshe që me pasqyrat e njëri tjetrit të provojnë të shohin pjesën e pasme të kokës së tyre. Për t’u ndihmuar mund të demonstrohet vendosja e pasqyrave. 

Sqarohen nxënësit se po në të njëjtën mënyrë funksionon dhe periskopi. Demonstrohet periskopi dhe ftohen nxënësit të shohin tek ai. 
Kur përdor një periskop ti mund të shohësh se çfarë ndodh në anën tjetër të murit. 
Nxënësve u demonstrohet pasqyra e dentistit dhe mënyra se si e përdor ai për të parë pjesë që nuk mund të shihen lehtë në gojë me sy të lirë. Sqarimi shoqërohet dhe me vëzhgimin dhe diskutimin e figurave në libër. Po kështu veprohet dhe me ndriçuesin dhe letrën e aluminit rreth llambës së ndriçuesit. Llamba e aluminit pasqyron dritën e ndriçuesit dhe e bën dritën më të fortë. 

Punë e pavarur. Në fletore nxënësit do të skicojnë mënyrën se si do të vendosin llambën dhe letrën e aluminit për të marrë dritë më të fuqishme. Jepen udhëzime mbi bërjen e periskopit.

	· Vlerësimi: Vlerësohen nxënësit për angazhimet dhe mendimet e dhëna gjatë zhvillimimit të veprimtarive.

	Detyra: Punimi i fq. 56-58 të fletores së punës
	Refleksion: Po sipërfaqja e ujit në liqen a e pasqyron dritën?

	Shënim: Në varëssi të mundësive kohore dhe mjeteve mund të realizohet në klasë bërja e periskopit.


Ora 5 dhe 6
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Udhëtimi i dritës
Tema mësimore 2: Ndryshimi i drejtimit të dritës
	Situata e të nxënit: Pasqyrat

	Rezultatet e të nxënit sipas temës:
· Argumenton se sipërfaqet e ndriçuara nuk janë burime drite.

· Shpjegon se ne shohim trupat, pasi drita nga burimi vjen në syrin tonë.

· Shpjegon se drita përhapet në vijë të drejtë, por mund të ndryshojë drejtimin e saj.

· Tregon se drita pasi pasqyrohet bie në syrin tonë dhe ne shohim trupat,

· Tregon se pasqyrat kanë sipërfaqe të ndritshme.

· Shpjegon përdorimet e ndryshme të pasqyrave.

· Vizaton rrezen e rënies dhe rrezen e pasqyruar.

· Shpjegon se pasqyrat përdoren për të parë trupat: para/prapa/përreth/sipër nesh.

· Shpjegon se sipërfaqet e ndritshme dhe të sheshta pasqyrojnë dritën.

· Demostron me anë të eksperimentit pasqyrimin e dritës.

· Tregon se këndi i rënies së rrezeve të dritës është i barabartë me këndin e pasqyrimit.

· Tregon rrugën që përshkon rrezja rënëse nga burimi deri te syri ynë.

· Shpjegon se shkencëtarët i bazojnë idete e tyre, duke u mbështetur në vrojtime dhe në të dhënat e eksperimenteve.
	Fjalë kyçe: tufë rezesh, dritë, reze, pasqyroj


	Burime dhe mjete: kuti kartoni, letër, ndriçues të vogël dore, dhomë e errët, pasqyra, lapsa, vizore, raportor 
	Lidhja me fushat e tjera: Gjuhët (Gjuhë Shqipe), Matematikë, Art 

	Metodologjia dhe veprimtaritë e nxënësve:

Prezantime: Nxënësit kanë sjellë periskopërt e tyre të punuar në shtëpi. Rikujtohet së bashku me mësuesen rruga që bën rrezja e dritës në periskop, për të ardhur në syrin tonë. Nxënësit provojnë të shohin në periskopët e njëri tjetrit dhe i shpjegojnë njëri tjetrit se si arrihet të shihet me të. 

Diskutim: Ftohen nxënësit të shohin figurën e fq 98 të librit. Si udhëton drita nga hëna drejt syve të tyre? Shpjegohet se drita pasqyrohet në sipërfaqen e liqenit. Pse duket e ndritshme Hëna? Sqarohet se Hëna pasqyron dritën e Diellit. 
Leksion i përparuar: Duke treguar skicën e dhënë në fq 98 të librit sqarohet mënyra se si shkencëtarët e paraqesin me anë të shigjetave rrugën që bëjnë rrezet e dritës. Theksohet se për ta hetuar rrugën që bën rrezja e dritës shkencëtarët përdorin dhomën e errët. Ftohen nxënësit të veprojnë si shkencëtarë të vegjël.

Hetim: Të bëjmë një dhomë të errët. Qëllimi i hetimit është që nëpërmjet dhomës së errët të zbulohet se si udhëton drita. Organizohen nxënësit në grupe me nga katër veta. Secili grup ka një kuti të vogël kartoni. Me kujdes përdorin gërshërët për të bërë një çarje në qendër të njërës nga anët e vogla të kutisë, duke e prerë atë nga ana e jashtme. Prerja duhet të përfshijë rreth një të tretën e anës (kapakut). Vendosin burimin e dritës në tryezë dhe e ndezin atë. Mbulojnë burimin e dritës me kuti. Drejtimi i dritës nis përtej çarjes. Errësohet mjedisi dhe u kërkohet nxënësve të kontrollojnë nëse nga dhoma e errët del një rreze drite që ndriçon. Nxënësit do të gjurmojnë rrezet e dritës në një copë letre. Do të vendosin katër pika përgjatë vijës, pastaj do t’i bashkojnë me një vizore. Më pas nxënësit përdorin një pasqyrë për ta pasqyruar rrezen e dritës dhe për ta gjurmuar rrezen pas kthimit nga pasqyra. Nxiten nxënësit të eksplorojnë duke e vendosur pasqyrën në kënde të ndryshme.

Pyetje përgjigje: A ka ndonjë dëshmi se drita udhëton në vijë të drejtë? Po. Rrezja po shndrit në një vijë të drejtë. Pse është më e lehtë për t’u ndjekur një rreze drite se sa një tufë drite nga një ndriçues dore? Rrezja e ngushtë nuk përhapet (si një tufë rrezesh), kështu që është më e lehtë për të vizatuar një vijë të vetme.

Çfarë ndodh me rrezen e dritës kur ajo bie në pasqyrë? Pasqyra e pasqyron dritën në vijë të drejtë drejt e në sy. Drita udhëton në vijë të drejtë. Një pamje shihet meqenëse ajo pasqyrohet. Ftohen nxënësit të plotësojnë në libër rubrikën dhe të shoqërojnë shpjegimin e rrugës së rrezes së dritës së pasqyruar me vizatim në skemën e librit fq 99. 
Rishikim në dyshe: Në rubrikën e fundit nxënësit do të skicojnë vetë pasqyrimin e dritës në sy kur shihen në pasqyrë. Pas plotësimit nxënësit do t’i tregojnë dhe do t’i shpjegojnë njëri-tjetrit rrugën e rrezes së dritës.
Shpjegohet se pasqyrat e sheshta e pasqyrojnë pamjen me të njëjtën madhësi. Drita që pasqyrohet tek ne udhëton drejt pasqyrës dhe prej andej pasqyrohet në sytë tanë.

Diskutim: Çfarë ndodh nëse sheh në pasqyrë anash saj? A e sheh veten? Çfarë shikon? Ku duhet të qëndrosh për ta parë veten?

Hetim: Qëllimi i hetimit është përdorimi i dhomës së errët për të vizatuar rrezen e dritës. Nxënësit do të vendosin pasqyrën buzë një letre duke shënuar vendndodhjen e letrës. Duke përdorur dhomën e errët ndriçojnë një rreze në pasqyrë dhe e shënojnë rrugën e rezes nga dhoma e errët në pasqyrë dhe nga pasqyra në skajin e letrës. Udhëzohen nxënësit që për lehtësi të vendosin katër shenja për rrugën e rrezes së dritës për në pasqyrë dhe nga pasqyra në skajin e letrës. Më pas i bashkojnë dhe shërojnë me shigjeta drejtimet e rrezes së dritës si në figurën e fq 101 të librit. 
Njihen nxënësit me përcaktimet e rrezes rënëse të dritës dhe të rrezes së pasqyruar, të këndit të rënies dhe këndit të pasqyrimit. Nxënësit bëjnë matjet e këndeve të rrezeve, mbështetur në vijën normale (pingule me pasqyrën).

Përfundime: Çfarë tregojnë rezultatet e matjeve? Gjetjet duhet të tregojnë se këndi i rënies së rezes është i barabartë me këndin e pasqyrimit. Kështu mund të shpjegohet se pse nuk mund ta shohim veten duke qëndruar anash pasqyrës.
Plotësohen individualisht ushtrimet e rubrikës së fundit të fq 101 të librit. Pas plotësimit diskutohen përfundimet me të gjithë klasën. 

	Vlerësimi: Vlerësimi kryhet nëpërmjet vëzhgimit të përfshirjes së nxënësve në hetime dhe për interpretimin e shpërndarjes së rezeve të dritës. Nxënësit vlerësohen edhe mbi punën e bërë në plotësimin e detyrave individuale. 

	Detyra: Punimi i fq. 59-61 të fletores së punës.


Ora 7 dhe 8
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Ngjyra të mrekullueshme
Tema mësimore 2: Çfarë kemi mësuar rreth mënyrës se si i shohim gjërat
	Situata e të nxënit: Disqe me ngjyra

	Rezultatet e të nxënit sipas temës:

· Identifikon burimet e ndryshme të dritës.

· Tregon se errësira është mungesa e dritës.

· Shpjegon se drita përhapet në vijë të drejtë, por mund të ndryshojë drejtimin e saj.

· Përshkruan se hija formohet kur drita bllokohet nga një trup i ngurtë.

· Shpjegon se sipërfaqet e ndritshme dhe të sheshta pasqyrojnë dritën.

· Demostron me anë të eksperimentit pasqyrimin e dritës.

· Tregon rrugën që përshkon rrezja rënëse nga burimi deri te syri ynë.

· Tregon se drita e bardhë përbëhet nga të gjitha ngjyrat e ylberit.

· Shpjegon se ne shohim ngjyrën e një trupi, pasi ai i përthith të gjithë ngjyrat e tjera përveç ngjyrës së tij, e cila pasqyrohet në syrin tonë.
	Fjalë kyçe: ngjyra, ngjyra e bardhë, reze drite


	Burime dhe mjete: disk kartoni, ngjyra, laps
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Nxënësit paraqesin kamerën e ndërtuar prej tyre si detyrë në shtëpi dhe shpjegojnë se si funksionon ajo.

Diskutim: Emërtoni ngjyrat që njjhni. Cila ngjyrë ju pëlqen më shumë? Pse? Pse njerëzve u pëlqen të kenë lule përreth? Pse disa vende pikturohen me ngjyra të ndezura? Çfarë ndodh me ngjyrat nëse dhoma errësohet?

Hetim: Disqet me ngjyra. Qëllimi i hetimit është të tregojë se drita e bardhë është një përzierje e të gjitha ngjyrave. 
Në kartonat në formë disku me diametër 10 cm, nxënësit bëjnë ndarjen në tetë pjesë dhe secilën pjesë e ngjyrosin me një ngjyrë. Udhëzohen nxënësit të ngjyrosin fort me ngjyra të errëta dhe të lehta. Të fillohet me ngjyrat bazë: e kuqe, e verdhë, dhe blu, më pas ngjyrat e tjera janë përzjerje/dytësore e këtyre tri ngjyrave bazë. Në mes të diskut futet me kujdes një shkop ose laps dhe disku rrotullohet. Drejtohet pyetja: Çfarë shihni? Ngjyrat e ndryshme bashkohen duke dhënë të bardhën.
Shpjegim i përparuar: Kur drita e bardhë bie mbi sipërfaqen e një objekti, disa nga ngjyrat përthithen nga objekti dhe disa të tjera pasqyrohen. Kështu një bluzë blu përthith shumicën e ngjyrave të ndryshme dhe pasqyron vetëm ngjyrën blu.

Rishikim në dyshe: Nxënësit punojnë dhe diskutojnë në dyshe rubrikat në vazhdim.

Drejtohet pyetja: Si formohet ylberi? Pritet që nxënësit të interpretojnë informacionin e dhënë në libër. Si mund të shihni ngjyrat tuaja të parapëlqyera? U tregohen nxënësve filtra me ngjyra dhe ftohen në grupe të bëjnë skicime për krijimin e figurave të një përalle duke u dhënë personazheve ngjyra të ndryshme me anë të filtrave me ngjyra. 
Krijime: Duke përdorur filtrat me ngjyra, grupet paraqesin përrallat e tyre.

Punë e pavarur: Njihen nxënësit se me anë të rubrikave të fq 104 dhe 105 do të rikujtojnë dhe përforcojnë njohuritë e tyre për temat e zhvilluara. Nxënësit do të rikujtojnë dhe do të përforcojnë së bashku çfarë kanë mësuar deri tani dhe se si ndiehen në lidhje me njohuritë e tyre. Udhëzohen në punën individuale për secilën rubrikë. Në rastet kur ndiehen të pasigurt mund të kërkojnë në mësimet e mëparshme për t’u dhënë përgjigje veprimtarive me shkrim. Në fund të disa veprimtarive nxënësit kryejnë vetëvlerësimin e tyre në lidhje me temat e kaluara. Udhëzohen të ngjyrosin rrathët në libër për të treguar me të kuqe pasigurinë dhe me të gjelbër sigurinë e tyre në lidhje me temat.

Diskutim: Pas plotësimit individual secila prej rubrikave diskutohet me të gjithë klasën. 

	Vlerësimi: Vlerësohen nxënësit për mendimet e dhëna gjatë diskutimeve. Vlerësohen përgjigjet individuale në plotësimin e rubrikave në libër. Bëjnë vetëvlerësimin e tyre nëpërmjet përcaktimit të sigurisë në lidhje me rubrikat 
e fq. 104 dhe 105 të librit.

	Detyra: Punimi i fq.62-63 të fletores së punës
	· Refleksion: Trego si u ndjeve gjatë diskutimeve që u zhvilluan në klasë?


Ora 9

	Fusha: Shkencë
	Lënda: Dituri Natyre
	Klasa 5
	Data

	Tema mësimore: Test
	Situata e të nxënit: Çfarë di.

	Rezultatet e të nxënit sipas temës:

· Identifikon burimet e ndryshme të dritës.

· Tregon se errësira është mungesa e dritës.

· Shpjegon se drita përhapet në vijë të drejtë, por mund të ndryshojë drejtimin e saj.

· Përshkruan se hija formohet kur drita bllokohet nga një trup i ngurtë.

· Shpjegon se sipërfaqet e ndritshme dhe të sheshta pasqyrojnë dritën.

· Demostron me anë të eksperimentit pasqyrimin e dritës.

· Tregon rrugën që përshkon rrezja rënëse nga burimi deri te syri ynë.

· Tregon se drita e bardhë përbëhet nga të gjitha ngjyrat e ylberit.

· Shpjegon se ne shohim ngjyrën e një trupi, pasi ai i përthith të gjithë ngjyrat e tjera përveç ngjyrës së tij, e cila pasqyrohet në syrin tonë.
	Fjalë kyçe: rreze drite, burim drite, pasqyrim, sipërfaqe, i/e tejdukshme, 
i/e pa tejdukshme, objekt, ngjyra


	Burime dhe mjete: fleta e testit, lapsa, ngjyra
	Lidhja me fushat e tjera: Gjuhët (Gjuhë Shqipe) Matematikë, Art

	Metodologjia dhe veprimtaritë e nxënësve:

Paraqitet detyra e ditës. Udhëzohen nxënësit në punën që do të kryejnë.

Punë e e pavarur: Plotësimi i ushtrimeve të testit. 

Skema: Ftohen nxënësit me dëshirë të bëjnë një vizatim me ngjyrat e tyre të preferuara.

	Vlerësimi:  Vlerësohen për punimin e Testit.

	Shënim: Kjo orë mund të shfrytëzohet si tesim ose si detyrë përmbledhëse për periudhën e dytë.


